
కళాపూర్ణోదయము





చ. అనుటయు నాలతాంగికడునద్భుతమింతయు నోమహాత్మమీ 

    కనుఁగవ కిప్పు డిమ్మెయిఁ బ్రకాశతఁ దత్సకలప్రవర్తన

    ల్గనఁబడుచున్న వేయనినఁ గంజముఖీ యనుమానమున్న ని

    ప్డనుపుము దవ్వుగాఁజెలుల నచ్చటితత్క్రియలెల్లఁ జెప్పెదన్ 165


సీ. అనుడు మహాత్మ మి మ్మంత నే నొరయంగ

                      నర్హనే మీపల్కులందుఁ గలదె 

    యనుమాన మనుటయు నైన నిందేమి త

                      ప్పిదియు వినోద మోయింతి యనుచు 

    బలిమి నాయక చేతఁ జెలుల నిద్దఱిఁ గడు

                      దవ్వుగా నంపించి త్క్రియలును 

    దద్వాక్యములుఁ జెప్పి తార్కాణచేసి యో

                      యబ్జాక్షి, యిది యెట్టు లట్టు లతని 


గీ.  తీర్థయాత్రయుఁ దపమును దేటపఱుప

     నొదవినపుడు గదా మదికొదవ దీఱు 

     దూరతాతారతమ్యవిచార ముండు  

     నేమొ లే దొక తెరు వది యెఱుక పఱుప 167


చ. అన విని యట్టి వేళ నికటావనిజంబున నున్న చిల్క యో

    యనఘచరిత్ర నీపలుకులం దొకచోట నసత్యశంక గ 

    ల్గునె మును చెప్పినట్టికతలుం దలపోయ యధార్థము ల్మనం

    బున సరిదాఁకెనాకనినఁబుల్గుఁగనుంగొనియద్భుతంబుతోన్ 168

